
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). 
Հայաստանի Հանրապետության կառավարության որոշման նախագծով նախատեսվում է 2025 թվականի պետական բյուջեով ՀՀ կրթության, գիտության, մշակույթի և սպորտի նախարարությանը հատկացված միջոցների հաշվին կատարել վերաբաշխում, որը պայմանավորված է «1124. Գրահրատարակչության և գրադարանների ծրագրի» «11002. Թարգմանական ծրագրեր և աջակցություն ստեղծագործողներին ու հետազոտողներին» և «11003. Ոչ պետական մամուլի հրատարակում» միջոցառումների՝ 2025 թվականի հաստատված արդյունքային ցուցանիշների ճշտմամբ, ինչպես նաև «11005. Աջակցություն գրականության հանրահռչակմանը, գրական ծրագրերին և գրքերի միջազգային ցուցահանդեսներին մասնակցությանը» միջոցառման «Աջակցություն գրականության հանրահռչակմանը և գրական ծրագրերին» տողով նախատեսված Գրքի երևանյան փառատոնի աշխարհագրության ընդլայնմամբ:

1. Կարգավորման հարաբերությունների ներկա վիճակը և առկա խնդիրները.
 «1124. Գրահրատարակչության և գրադարանների ծրագրի» «11002. Թարգմանական ծրագրեր և աջակցություն ստեղծագործողներին ու հետազոտողներին» միջոցառմամբ 2025 թվականի համար հաստատվել է 45342.0 հազար դրամ հետևյալ ցուցանիշներով. ստեղծագործական աշխատանքներ՝ 8, հետազոտական աշխատանքներ՝ 3, թարգմանական աշխատանքներ՝ 7, Հայ գրականությունը թարգմանություններում՝ 15, իսկ գրողների, հետազոտողների և թարգմանիչների թիվը կազմել է 85, սակայն ՀՀ կրթության, գիտության, մշակույթի և սպորտի նախարարի 2024 թվականի սեպտեմբերի 9-ի N 1775-Ա/2 հրամանով հաստատված «Թարգմանական ծրագրեր և աջակցություն ստեղծագործողներին ու հետազոտողներին» միջոցառմամբ 2025 թվականին դրամաշնորհ ստացողների ցանկը ձևավորող խորհրդի» ամփոփիչ նիստում հաստատվել է աջակցություն ստացողների ցանկը, ըստ որի՝ ստեղծագործական աշխատանքներ ուղղությամբ հաստատվել է 10 հայտ, հետազոտական աշխատանքներ՝ 3, թարգմանական աշխատանքներ՝ 6 (որը ներառում է չինարենից հայերեն 5 գրքի թարգմանությունը), Հայ գրականությունը թարգմանություններում՝ 8: Արդյունքում գրողների, հետազոտողների և թարգմանիչների թիվը կազմել է 70: 
2025 թ. մարտի 25-ին «Հայաստանի ազգային գրադարան» ՊՈԱԿ-ի հետ կնքվել է «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին» ՄՇԴ-147-2025 պայմանագիրը, որը սահմանում է «Թարգմանական ծրագրեր և աջակցություն ստեղծագործողներին ու հետազոտողներին» միջոցառմամբ ընթացիկ տարում դրամաշնորհ ստացող ֆիզիկական և իրավաբանական անձանց ցանկը: Հետևաբար՝ նախարարությունը այս տարվա համար լիովին կատարում է նաև չինարենից հայերեն հինգ գրքի թարգմանության նախագիծը: 
Ֆինանսական ցուցանիշների նվազեցում նախատեսող միջոցառումների գծով մինչև տարեվերջ գումարների վերականգնման անհրաժեշտություն չկա:
Բայց չինարենից հայերեն նոր գրքերի թարգմանության համար 2026 թ. համար շարունակում ենք ակնկալել հավելյալ ֆինանսավորում, որովհետև, ինչպես բյուջետային հայտում և ոլորտի միջնաժամկետ ծախսերի ծրագրում նշել ենք, նախատեսվում են կրկնակի ծավալ ունեցող գրքերի թարգմանություններ և տպագրություններ, որոնք բնականաբար կրկնակի ծախսատար են, եթե համեմատենք 2025 թ. համար նախատեսվածների հետ:
 «11003. Ոչ պետական մամուլի հրատարակում» միջոցառմամբ 2025 թվականին հաստատվել է 63360.4 հազար դրամ՝ հետևյալ ցուցանիշներով՝ ազգային փոքրամասնությունների համար Հայաստանում լույս տեսնող մամուլ՝ 7, գրական տպագիր և էլեկտրոնային պարբերականներ՝ 10, մշակութային տպագիր և էլեկտրոնային պարբերականներ՝ 9, սակայն ՀՀ կրթության, գիտության, մշակույթի և սպորտի նախարարի՝ 2024 թվականի մայիսի 2-ի N 655-Ա/2 հրամանով հաստատված «11003. Ոչ պետական մամուլի հրատարակում» միջոցառման իրավաբանական անձանց ցանկը ձևավորող մասնագիտական խորհրդի» ամփոփիչ նիստում հաստատվել է աջակցություն ստացողների ցանկը, ըստ որի՝ ազգային փոքրամասնությունների համար Հայաստանում լույս տեսնող տպագիր լրատվամիջոցներ ուղղությամբ հաստատվել է 9 հայտ, գրական տպագիր և էլեկտրոնային պարբերականներ՝ 8, մշակութային տպագիր և էլեկտրոնային պարբերականներ՝ 8:
Հիմք ընդունելով ՀՀ մշակույթի պահպանության, զարգացման և հանրահռչակման 2023-2027 թթ. ռազմավարության կատարումն ապահովող գործողությունների ծրագրի դրույթների պատշաճ ապահովման անհրաժեշտությունը՝ առաջակվող վերաբաշխումը և ոչ ֆինանսական ցուցանիշների փոփոխությունը «Թարգմանական ծրագրեր և աջակցություն ստեղծագործողներին ու հետազոտողներին» և «Ոչ պետական մամուլի հրատարակում» միջոցառումներով հաջորդ տարիներին ակնկալվող հատկացումների վրա չեն կարող ազդեցություն ունենալ:
«11005. Աջակցություն գրականության հանրահռչակմանը, գրական ծրագրերին և գրքերի միջազգային ցուցահանդեսներին մասնակցությանը» միջոցառման «Աջակցություն գրականության հանրահռչակմանը և գրական ծրագրերին» տողով հաստատվել է 10000.0 հազար դրամ՝ Գրքի երևանյան փառատոնի իրականացման համար: 
 Նախորդ տարիներին՝ սկսած 2017 թվականից, փառատոնն անցկացվել է միայն Երևանում, և դրա շուրջ հանրապետական և միջազգային հետաքրքրությունների տարեցտարի ավելացմամբ պայմանավորված՝ առաջարկվում է այն իրականացնել նաև մարզերում: Համաձայն ծախսերի նախահաշվի՝ միջոցառման պատշաճ իրականացման համար անհրաժեշտ է 19103.6 հազար դրամ:



1. Առկա խնդիրների առաջարկվող լուծումները.
[bookmark: _GoBack]Մարզերում անցկացվող միջոցառումները բերում են մշակույթի ապակենտրոնացման, որը հենց մշակութային հավասարակշռությունն է։ Ուստի ՀՀ կրթության, գիտության, մշակույթի և սպորտի նախարարությունը որոշել է Գրքի երևանյան փառատոնը տանել նաև մարզեր: 2025 թվականին՝ նախատեսվում է փառատոնը անցկացնել ՀՀ Սյունիքի և Շիրակի մարզերում: Մայրաքաղաքից դուրս՝ մարզերում գրքի փառատոներ անցկացնելու կարևորությունը մի քանի հիմնական պատճառ ունի: Առաջինը կրթական-մշակութային հասանելիությունն է. մարզերում ապրող մարդկանց համար գրքերն ու մշակույթին մոտենալու հնարավորությունը սահմանափակ են: Փառատոների կազմակերպումը կարող է նպաստել գրականության և կրթության տարածմանը՝ ապահովելով մարդկանց հասանելիություն ժամանակակից գրականությանը։
Ուստի առաջարկվում է 2025 թվականի պետական բյուջեով ՀՀ կրթության, գիտության, մշակույթի և սպորտի նախարարության ընդհանուր հատկացումների շրջանակներում ծրագրերի և միջոցառումների միջև իրականացնել փոփոխություններ և «11002. Թարգմանական ծրագրեր և աջակցություն ստեղծագործողներին ու հետազոտողներին» միջոցառման հատկացումներից նվազեցնել 9003.6 հազար դրամ, իսկ  «11003. Ոչ պետական մամուլի հրատարակում» միջոցառման հատկացումներից նվազեցնել 100.0 հազար դրամ և ուղղել «11005. Աջակցություն գրականության հանրահռչակմանը, գրական ծրագրերին և գրքերի միջազգային ցուցահանդեսներին մասնակցությանը» միջոցառման «Աջակցություն գրականության հանրահռչակմանը և գրական ծրագրերին» տողին՝ 9103.6 հազ. դրամ գումարի չափով: 
Միաժամանակ անհրաժեշտ է ճշտել «11002. Թարգմանական ծրագրեր և աջակցություն ստեղծագործողներին ու հետազոտողներին» և «11003. Ոչ պետական մամուլի հրատարակում» միջոցառումների համար կանխատեսված ոչ ֆինանսական չուցանիշները:
Հիմք ընդունելով «Թարգմանական ծրագրեր և աջակցություն ստեղծագործողներին ու հետազոտողներին» միջոցառմամբ 2025 թվականին դրամաշնորհ ստացողների ցանկը ձևավորող խորհրդի» ամփոփիչ նիստի արձանագրությունը՝ անհրաժեշտ է ստեղծագործական աշխատանքներ ուղղությամբ կանխատեսված ցուցանիշը ավելացնել 2 միավորով, հետազոտական աշխատանքները՝ թողնել անփոփոխ, թարգմանական աշխատանքները՝ նվազեցնել 1 միավորով, Հայ գրականությունը թարգմանություններում՝ նվազեցնել 7 միավորով, իսկ գրողների, հետազոտողների և թարգմանիչների թիվը նվազեցնել 15-ով՝ արդյունքում պահպանելով 70 միավոր: 
*Ծանոթություն  (աջակցություն ստացող հայտերի թիվը 27 է, բայց այդ դրամաշնորհների արդյունքում ծառայություն է մատուցում 70 մասնագետ, որովհետև մեկ թարգմանական գրքի ստեղծման համար աշխատում են թարգմանիչը, խմբագիրը և այլ մարդիկ): 
«11003. Ոչ պետական մամուլի հրատարակում» միջոցառման իրավաբանական անձանց ցանկը ձևավորող մասնագիտական խորհրդի» ամփոփիչ նիստի արձանագրությունը հիմքը ընդունելով՝ անհրաժեշտ է ազգային փոքրամասնությունների համար Հայաստանում լույս տեսնող տպագիր լրատվամիջոցներ ուղղությամբ կանխատեսված ցուցանիշը ավելացնել 2 միավորով, գրական տպագիր և էլեկտրոնային պարբերականները նվազեցնել 2 միավորով, մշակութային տպագիր և էլեկտրոնային պարբերականները` 1 միավորով:
1. Կարգավորման առարկան. 
Նախագծի կարգավորման առարկան կրթամշակութային հասանելիությունն է մարզերում ապրող մարդկանց համար: Փառատոների կազմակերպումը կնպաստի գրականության և կրթության տարածմանը՝ ապահովելով մարդկանց հասանելիություն ժամանակակից գրականությանը, ինպես նաև «1124. Գրահրատարակչության և գրադարանների ծրագրի» «11002. Թարգմանական ծրագրեր և աջակցություն ստեղծագործողներին ու հետազոտողներին» և «11003. Ոչ պետական մամուլի հրատարակում»  միջոցառումների ոչ ֆինանսական ցուցանիշների ճշտումը:

1. Նախագծի մշակման գործընթացում ներգրավված ինստիտուտները և անձինք.
     Իրավական ակտի նախագիծը մշակել են Հայաստանի Հանրապետության կրթության, գիտության, մշակույթի և սպորտի նախարարության մասնագետները:

1. Իրավական ակտի կիրառման դեպքում ակնկալվող արդյունքը. 
         Մշակութային բազմազանությունը կարևոր է և մարզերում անցկացվող գրքի փառատոներն ավելի մոտ են տարածքային մշակույթներին: Այս կերպ տեղի գրողներն ու ստեղծագործողները կարող են ավելի լայն հանրության կողմից ճանաչվել: Փառատոներ կազմակերպելը կարող է աջակցել մարզերում ապրող գրողների և արվեստագետների գործունեությանը՝ նրանց տալով ավելի լայն լսարան: Սա կարող է նպաստավոր պայմաններ ստեղծել ստեղծագործական կարողությունների դրսևորման և մշակութային կյանքի աշխուժացման համար:
  Իրավական ակտի ընդունմամբ մինչև տարեվերջ ՀՀ կրթության, գիտության, մշակույթի և սպորտի նախարարությունը կիրականացնի երկու մարզերում մի շարք մշակութային միջոցառումներ ու ծրագրեր, որոնք կնպաստեն հայ դասական և ժամանակակից գրականության հանրայնացմանը մարզերում, մարզերում ապրող գրողներին մշակութային կյանքին ներգրավելուն, նրանց շուրջ հանրային հետաքրքրությունների կենտրոնացմանը, ընթերցանության խթանմանը, մշակույթի ոլորտում տեղեկատվության ոլորտի բացերի լրացմանը, նոր հրատարակությունների հասանելիությանը:

1. Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ (Պետական ֆինանսների կառավարման համակարգի բարեփոխումների 2019-2023թթ. գործողությունների ծրագիր). 
Որոշման նախագիծը մշակվել է հիմք ընդունելով ՀՀ մշակույթի պահպանության, զարգացման և հանրահռչակման 2023-2027 թթ. ռազմավարության կատարումն ապահովող գործողությունների ծրագրի դրույթները, այդ թվում՝ Մասնավոր նպատակ 2.2 - Մշակութային և ստեղծարար ոլորտներում ինքնազբաղ ստեղծագործողների գործունեության խթանում. Գործողություն 2 - Գրողների, գրաքննադատների, գեղարվեստական գրականության թարգմանիչների ներուժի խթանում, Մասնավոր նպատակ 3.3 - Մշակութային և կրթական քաղաքականությունների ներդաշնակում. Գործողություն 7 - Ընթերցանությունը խթանող ծրագրերի իրականացում:

